
TA’LIM JARAYONIDA TEST 
TEXNOLOGIYALARIDAN 
FOYDALANISHGA 
QO‘YILADIGAN PEDAGOGIK 
TALABLAR
Rasulov Ulug‘bek Murodulloyevich
Samarqand davlat pedagogika instituti
“Informatika” kafedrasi assistenti

ORCID: 0009-0004-0312-3046
Annotatsiya: Mazkur maqolada ta’lim jarayonida test texnologiyalaridan foydalanishga qo‘yiladigan pedagogik va psixo­
metrik talablarning nazariy-metodologik asoslari ilmiy jihatdan tahlil qilingan. Tadqiqotda test topshiriqlarining ilmiylik, 
validlik, ishonchlilik, obyektivlik hamda differensiallik mezonlari asosida ishlab chiqilishi ta’lim sifatini oshirishning muhim 
omili sifatida asoslab berilgan. Shuningdek, kompetensiyaviy yondashuv asosida tashkil etilgan test texnologiyalarining 
talabalarning kasbiy kompetentligini baholash va rivojlantirishdagi ahamiyati ochib berilgan.

Tadqiqotning ilmiy yangiligi test texnologiyalarini zamonaviy kompetensiyaviy model asosida pedagogik, didaktik va psixo-
metrik mezonlar integratsiyasi asosida takomillashtirishga qaratilgan ilmiy yondashuv ishlab chiqilganligi bilan izohlanadi.

Kalit so‘zlar: test texnologiyalari, pedagogik talablar, baholash, validlik, ishonchlilik, differensiallik, didaktik mezonlar, 
ta’lim sifati.
Abstract: This article scientifically analyzes the theoretical and methodological foundations of pedagogical and psycho-
metric requirements for the use of test technologies in the educational process. The study substantiates that the devel-
opment of test tasks based on the principles of scientific validity, reliability, objectivity, and differentiation is an important 
factor in improving the quality of education. Furthermore, the significance of competency-based test technologies in 
assessing and developing students’ professional competence is revealed.

The scientific novelty of the research lies in the development of a scientific approach to improving test technologies 
through the integration of pedagogical, didactic, and psychometric criteria within the framework of a modern competen-
cy-based model.

Key words: test technologies, pedagogical requirements, assessment, validity, reliability, differentiation, didactic criteria, 
quality of education.
Аннотация: В данной статье научно проанализированы теоретико-методологические основы педагогических и 
психометрических требований к использованию тестовых технологий в образовательном процессе. В исследо-
вании обосновано, что разработка тестовых заданий на основе принципов научности, валидности, надежности, 
объективности и дифференцированности является важным фактором повышения качества образования. Также 
раскрыта значимость тестовых технологий, организованных на основе компетентностного подхода, в оценке и 
развитии профессиональной компетентности студентов.

Научная новизна исследования заключается в разработке научного подхода к совершенствованию тестовых тех-
нологий посредством интеграции педагогических, дидактических и психометрических критериев в рамках совре-
менной компетентностной модели.

Ключевые слова: тестовые технологии, педагогические требования, оценка, валидность, надежность, диффе-
ренциация, дидактические критерии, качество образования.

KIRISH
Bugungi kunda ta’lim sifatini oshirish hamda o‘quvchilar bilimini obyektiv baholash masalalari dolzarb 

ahamiyat kasb etmoqda. Shu nuqtai nazardan, talabalar bilimini baholashda test texnologiyalaridan foydalanish 
zamonaviy va samarali baholash vositalaridan biri sifatida keng qo‘llanilmoqda. Testlar yordamida qisqa vaqt 
ichida katta hajmdagi bilimlarni nazorat qilish, natijalarni aniq hamda tezkor tahlil qilish imkoniyati yaratiladi.

Ta’lim sifatini oshirishda baholash tizimi muhim o‘rin tutadi. Zamonaviy baholash usullaridan foydalanish 
o‘quvchilarning bilim darajasini yanada aniq va ishonchli baholash imkonini beradi. Shu jihatdan, test texnologi-
yalarining ahamiyati tobora ortib bormoqda. Test texnologiyalari yordamida katta hajmdagi o‘quv materiallarini 

qisqa muddatda qamrab olish, natijalarni tezkor qayta ishlash hamda samarali tahlil qilish imkoniyati mavjud. 
Bu esa baholash jarayonining samaradorligi, shaffofligi va aniqligini ta’minlashga xizmat qiladi.

Test texnologiyalari – talabalarning bilim, ko‘nikma va malakalarini nazorat qilish, baholash hamda tahlil 
etishga xizmat qiluvchi zamonaviy usullar, vositalar va jarayonlar majmuasidir. Ularning asosiy afzalliklari baho-
lashning shaffofligi, natijalarning tezkorligi, inson omilining minimallashtirilgani hamda keng qamrovli nazorat 
imkoniyatining mavjudligi bilan tavsiflanadi. Shu bilan birga, test texnologiyalari o‘quv jarayonini takomillashti-
rish va ta’lim sifatini oshirishda muhim ahamiyat kasb etadi.

Zamonaviy ta’lim tizimida test texnologiyalari nafaqat nazorat vositasi, balki ta’limni boshqarish, rivojlanti-
rish va takomillashtirishning muhim mexanizmi sifatida ham qaralmoqda. Ayniqsa, kompetensiyaviy yondashuv 
asosida tashkil etilgan ta’lim jarayonida testlar orqali talabalarning nafaqat nazariy bilimlari, balki amaliy ko‘nik-
malari, tahliliy fikrlashi hamda kasbiy tayyorgarlik darajasini aniqlash imkoniyati kengaymoqda. Shu sababli, 
test texnologiyalaridan samarali foydalanishda ularga nisbatan aniq pedagogik va psixometrik talablarni belgi-
lash muhim hisoblanadi. Mazkur talablar test natijalarining obyektivligi, ishonchliligi va ilmiy asoslanganligini 
ta’minlashga xizmat qiladi.

MAVZUGA OID ADABIYOTLAR SHARHI
Ta’lim jarayonida test texnologiyalaridan foydalanish masalasi pedagogika, psixologiya hamda axborot 

texnologiyalari sohalarida keng tadqiq etilgan ilmiy yo‘nalishlardan biri hisoblanadi. Zamonaviy ilmiy tadqiqot-
larda test tizimlarining pedagogik samaradorligi, psixometrik asoslari va kompetensiyaviy yondashuv asosida 
takomillashtirish masalalariga alohida e’tibor qaratilgan.

Mahalliy olimlardan A. Abdullayev test topshiriqlarini ishlab chiqish hamda ularni o‘quv jarayoniga joriy 
etishning nazariy va amaliy jihatlarini yoritib, test savollarining o‘quv maqsadlariga mosligi va metodik asoslan-
ganligining muhimligini ta’kidlagan. A. Abduqodirov va A. Qodirov elektron test tizimlarini yaratish hamda 
ulardan foydalanishning pedagogik imkoniyatlarini tahlil qilib, raqamli texnologiyalar asosida baholash jarayo­
nining samaradorligi ortishini asoslab bergan. B. Abduraxmonov esa test nazorat tizimlarini takomillashtirish-
ning nazariy asoslarini tadqiq etib, testlarning obyektivligi va ishonchliligini ta’minlash muhim pedagogik omil 
ekanligini qayd etgan.

Xorijiy tadqiqotlarda ham test texnologiyalarining psixometrik va adaptiv xususiyatlari chuqur o‘rganilgan. 
Xususan, Hambleton, Swaminathan va Rogers tomonidan ishlab chiqilgan “Item Response Theory” nazariyasi 
test topshiriqlarining validligi hamda ishonchliligini ilmiy baholash imkonini beradi. Baker ham test tizimlarining 
statistik asoslarini tahlil qilib, test natijalarining obyektivligini ta’minlashda psixometrik mezonlarning ahamiya-
tini asoslab bergan. Meijer va Nering tadqiqotlarida esa kompyuterlashtirilgan adaptiv test tizimlarining afzal-
liklari, individual baholash imkoniyatlari hamda diagnostik samaradorligi yoritilgan.

Shuningdek, Bennett tomonidan onlayn baholash tizimlarining rivojlanish tendensiyalari tahlil qilinib, 
raqamli test texnologiyalarining ta’lim sifatini oshirishdagi o‘rni ochib berilgan. Rossiyalik olimlar M.B. Chelysh-
kova, A.P. Tryapitsyna hamda boshqa tadqiqotchilar tomonidan pedagogik testlar, kompetensiyalarni baholash 
va zamonaviy test texnologiyalarining didaktik imkoniyatlari keng tadqiq etilgan. Ularning ilmiy qarashlarida test 
tizimlarining nafaqat nazorat vositasi, balki rivojlantiruvchi pedagogik mexanizm sifatidagi ahamiyati alohida 
ta’kidlangan.

Mavjud ilmiy tadqiqotlar tahlili shuni ko‘rsatadiki, test texnologiyalarini kompetensiyaviy yondashuv asosida 
takomillashtirish, adaptiv va raqamli test tizimlarini rivojlantirish hamda psixometrik mezonlar asosida baho-
lash mexanizmlarini modernizatsiya qilish bugungi kunda dolzarb ilmiy-amaliy masalalardan biri hisoblanadi. 
Shu bois, mazkur tadqiqotda test texnologiyalariga qo‘yiladigan pedagogik va psixometrik talablarni zamonaviy 
kompetensiyaviy model asosida takomillashtirish masalalariga alohida e’tibor qaratildi. 

TADQIQOT METODOLOGIYASI
Mazkur tadqiqot ta’lim jarayonida test texnologiyalaridan foydalanishga qo‘yiladigan pedagogik va psixo-

metrik talablarni nazariy hamda metodologik jihatdan tahlil qilishga qaratilgan. Tadqiqot jarayonida pedagogik 
tahlil, qiyosiy-taqqoslash, tizimli yondashuv hamda psixometrik baholash usullaridan foydalanildi.

Tadqiqotning metodologik asosini kompetensiyaviy yondashuv, pedagogik diagnostika nazariyasi hamda 
zamonaviy testologiya tamoyillari tashkil etdi. Ilmiy manbalarni tahlil qilish jarayonida mahalliy va xorijiy 
olimlarning test texnologiyalarini takomillashtirish, adaptiv test tizimlari, validlik, ishonchlilik va differensiallik 
mezonlariga oid ilmiy ishlari o‘rganildi.

Shuningdek, tadqiqot davomida test topshiriqlarining mazmuniy mosligi, psixometrik sifati, obyektivligi va 
kompetensiyalarni qamrab olish darajasi tizimli ravishda tahlil qilindi. Test texnologiyalarining samaradorligini 
baholashda validlik, ishonchlilik, differensiallash va texnologik samaradorlik mezonlari asos qilib olindi.

Tadqiqotda zamonaviy raqamli test tizimlari, adaptiv baholash mexanizmlari hamda sun’iy intellekt asosida 
ishlovchi diagnostik tizimlarning pedagogik imkoniyatlari qiyosiy jihatdan tahlil qilindi. Olingan natijalar asosida 
test texnologiyalarini kompetensiyaviy model asosida takomillashtirishga doir ilmiy-amaliy tavsiyalar ishlab 
chiqildi. 

TAHLIL VA NATIJALAR
Test texnologiyalariga qo‘yiladigan pedagogik talablar

Talabalarning kasbiy kompetentligini shakllantirishga yo‘naltirilgan test texnologiyalari quyidagi pedagogik 
talablarga javob berishi lozim.

1.	 Ilmiylik talabi – bunda test topshiriqlari o‘quv dasturi, malaka talablari hamda kasbiy standartlarga 
asoslangan bo‘lishi zarur. Har bir test savoli muayyan kompetensiya indikatoriga mos kelishi lozim. Ilmiylik 
talabi test texnologiyalarining metodologik asoslanganligini, empirik jihatdan tekshirilganligini hamda 
nazariy izchilligini ta’minlaydi. Mazkur talab kasbiy kompetentlikni shakllantirish jarayonida baholashning 
aniqligi, obyektivligi va haqqoniyligini kafolatlovchi fundamental pedagogik mezon hisoblanadi. Ilmiylik 
tamoyiliga asoslangan test tizimi ta’lim sifatini oshirish hamda kompetensiyaviy yondashuvni amaliyotga 
samarali joriy etishning muhim omillaridan biri sifatida namoyon bo‘ladi.

2.	 Validlik talabi – test texnologiyalarining metodologik aniqligini belgilovchi asosiy pedagogik omildir. Ushbu 
talab kasbiy kompetentlikni shakllantirish jarayonida baholashning haqiqiylik darajasini ta’minlaydi. Valid-
likka asoslangan test tizimi ta’lim natijalarini ilmiy asosda talqin qilish va samarali pedagogik qarorlar qabul 
qilish imkonini beradi. Test topshiriqlari o‘lchanishi ko‘zda tutilgan kompetensiyani aniq aks ettirishi lozim. 
Bunda mazmuniy, konstruktiv hamda kriterial validlikning ta’minlanishi muhim ahamiyat kasb etadi.

3.	 Ishonchlilik talabi – test natijalarining barqarorligi, takroriy o‘lchashlarda bir xil yoki o‘xshash natijalarni 
qayd etish darajasi hamda tasodifiy xatolardan xoli bo‘lishini ifodalovchi pedagogik-psixometrik talabdir. 
Masalan, test bir xil sharoitda qayta o‘tkazilganda natijalar sezilarli darajada farq qilmasa, mazkur test 
ishonchli hisoblanadi. Kasbiy kompetentlikni shakllantirish jarayonida ishonchlilik talabi baholash natijala­
rining barqarorligi va obyektivligini ta’minlaydi.

4.	 Obyektivlik talabi – test topshiriqlari va baholash jarayonining inson omili, subyektiv fikr hamda tashqi 
tasodifiy ta’sirlardan maksimal darajada xoli bo‘lishini ta’minlovchi pedagogik talabdir. Ya’ni, bir xil javob 
bergan ikki talaba bir xil natijaga ega bo‘lishi, baholovchining shaxsiy munosabati esa natijaga ta’sir 
qilmasligi lozim. Kasbiy kompetentlikni shakllantirish jarayonida obyektivlik talabi baholashning adolatliligi 
va shaffofligini ta’minlaydi. Shu bois, baholash jarayonida subyektiv omillar imkon qadar kamaytirilishi 
zarur. Avtomatlashtirilgan test tizimlari ushbu jarayonni yanada samarali tashkil etishga xizmat qiladi.

5.	 Differensiallash talabi – test topshiriqlarining talabalar tayyorgarlik darajasi, bilim saviyasi hamda kasbiy 
kompetensiya shakllanish bosqichlariga muvofiq ravishda farqlash imkonini ta’minlovchi pedagogik 
talabdir. Mazkur talab test texnologiyalarining diagnostik funksiyasini kuchaytiradi hamda turli tayyorgarlik 
darajasiga ega talabalarni aniq ajratish imkonini beradi. Test topshiriqlari turli murakkablik darajalarida 
tuzilishi, talabalarni bilim va tayyorgarlik darajasiga ko‘ra samarali differensiallash imkonini berishi lozim.

Test texnologiyalaridan foydalanishning didaktik tamoyillari

Kasbiy kompetentlikni shakllantirish jarayonida test texnologiyalaridan foydalanish quyidagi didaktik 
tamoyillarga asoslangan bo‘lishi lozim.

1.	 Kompetensiyaviy yo‘naltirilganlik tamoyili – bunda test topshiriqlari real kasbiy vaziyatlarga yaqin-
lashtirilgan bo‘lishi zarur. Nazariy savollar bilan bir qatorda keys-stadi, vaziyatli testlar hamda amaliy 
topshiriqlardan foydalanish maqsadga muvofiq hisoblanadi. Ushbu tamoyil test texnologiyalarini ishlab 
chiqish va qo‘llash jarayonida baholash markazida alohida bilim elementlari emas, balki talabaning real 
kasbiy faoliyatni bajarishga tayyorligini ifodalovchi o‘zaro bog‘liq kompetensiyalar turishini nazarda tutadi. 
Mazkur tamoyilga ko‘ra, test topshiriqlari “nimani biladi?” degan savoldan ko‘ra, “nimani bajara oladi?” 
degan savolga javob berishi lozim.

2.	 Tizimlilik va izchillik tamoyili – test texnologiyalarini qo‘llash jarayonida baholashning bosqichma-
bosqich, mantiqan bog‘langan hamda yagona pedagogik tizim asosida tashkil etilishini ifodalovchi didaktik 
tamoyildir. Mazkur tamoyilga ko‘ra, baholash jarayoni tasodifiy yoki davriy xarakterga ega bo‘lmasdan, 
o‘quv maqsadlari, kompetensiya ko‘rsatkichlari va natijalar monitoringi bilan uzviy bog‘langan yaxlit tizimni 
tashkil etishi kerak. Shu bois, joriy, oraliq va yakuniy test nazoratlari o‘zaro uzviy bog‘liq holda tashkil 
etilishi maqsadga muvofiqdir.

3.	 Rivojlantiruvchi ta’lim tamoyili – test texnologiyalarini qo‘llash jarayonida baholashni faqat nazorat vosi-
tasi sifatida emas, balki talabaning kasbiy kompetentligini rivojlantirish, mustaqil fikrlashini shakllantirish 
hamda o‘zini tahlil qilish faoliyatini faollashtirishga xizmat qiluvchi pedagogik mexanizm sifatida tashkil 
etishni nazarda tutuvchi didaktik tamoyildir. Mazkur tamoyilga ko‘ra, test natijasi yakuniy xulosa emas, 
balki keyingi rivojlanish uchun muhim axborot manbai sifatida qaraladi.

4.	 Shaffoflik tamoyili – test texnologiyalaridan foydalanish jarayonida baholash mezonlari, topshiriqlar 
mazmuni, baholash tartibi hamda natijalarni izohlash jarayonining ochiq, tushunarli va oldindan ma’lum 
bo‘lishini nazarda tutuvchi didaktik tamoyildir. Talabalarga testning ko‘lami, savollar turi hamda murak­
kablik darajasi haqida oldindan ma’lumot berilishi lozim. Bu esa baholashning adolatliligi, ishonchliligi va 
shaffofligini ta’minlashga xizmat qiladi.

Test topshiriqlarini takomillashtirish mezonlari

Test texnologiyalarini takomillashtirish quyidagi mezonlar asosida amalga oshirilishi lozim.

1.	 Mazmuniy moslik mezoni – test topshiriqlarining o‘quv maqsadlariga mos kelishini ifodalovchi muhim 
pedagogik mezondir. Mazmuniy moslik mezoni test texnologiyalarining pedagogik samaradorligini belgi-
lovchi asosiy ko‘rsatkichlardan biri hisoblanadi. U o‘quv maqsadlari, kompetensiya mezonlari hamda test 
topshiriqlari o‘rtasidagi mantiqiy, didaktik va strukturaviy uyg‘unlikni ta’minlaydi. Kasbiy kompetentlikni 
shakllantirish jarayonida mazmuniy moslikni ta’minlash baholash tizimining ilmiy asoslanganligi va nati-
jalarning obyektivligini oshirishga xizmat qiladi.

2.	 Psixometrik sifat mezoni – test topshiriqlari va umumiy test tizimining ilmiy-statistik jihatdan asoslan-
ganligi, o‘lchash aniqligi hamda ishonchliligini ifodalovchi ko‘rsatkichlar majmuasidir. Mazkur mezon test 
natijalarining obyektivligi, barqarorligi va haqqoniyligini ta’minlashga yordam beradi. Kasbiy kompeten-
tlikni baholash jarayonida psixometrik sifat mezoni test texnologiyalarining nafaqat metodik, balki ilmiy 
asoslangan o‘lchov vositasi sifatida samarali qo‘llanilishini ta’minlaydi.

3.	 Kompetensiyani qamrab olish mezoni – test topshiriqlarining shakllantirilishi nazarda tutilgan kasbiy 
kompetensiyaning barcha tarkibiy komponentlari va ko‘rsatkichlarini tizimli, mutanosib hamda yetarli dara-
jada qamrab olishini ifodalovchi pedagogik-psixometrik ko‘rsatkichdir. Mazkur mezon testning faqat nazariy 
bilimlarni emas, balki amaliy ko‘nikma, malaka, kasbiy fikrlash hamda o‘zini tahlil qilish qobiliyatlarini ham 
aniqlash imkoniyatini belgilaydi.

4.	 Texnologik samaradorlik mezoni – test texnologiyalarining raqamli, tashkiliy va metodik jihatdan sama-
rali ishlash darajasini, ya’ni baholash jarayonining tezkorligi, aniqligi, avtomatlashtirilganligi hamda moni-
toring imkoniyatlarini ifodalovchi ko‘rsatkichdir. Mazkur mezon test tizimining nafaqat mazmuniy va psixo-
metrik sifatini, balki uni amaliy ta’lim jarayoniga samarali integratsiyalashuv darajasini ham belgilaydi.

5.	 Monitoring va tahlil mezoni – test texnologiyalaridan foydalanish jarayonida olingan natijalarni tizimli 
ravishda kuzatish, statistik va pedagogik jihatdan tahlil qilish hamda ular asosida ta’lim jarayonini takomil-
lashtirish darajasini ifodalovchi muhim ko‘rsatkichdir. Ushbu mezon test baholash natijalarini oddiy ballar 
yig‘indisi sifatida emas, balki diagnostik va boshqaruv axboroti manbai sifatida talqin etishni nazarda tutadi.

Test texnologiyalarini takomillashtirish yo‘nalishlari

Talabalarning kasbiy kompetentligini shakllantirish jarayonida test texnologiyalarini takomillashtirish 
quyidagi ustuvor yo‘nalishlarda amalga oshirilishi mumkin:

•	 adaptiv test tizimlarini joriy etish; 

•	 kompetensiyaga asoslangan test banklarini yaratish; 

•	 sun’iy intellekt asosida diagnostik baholash tizimlarini rivojlantirish; 

•	 ochiq javobli hamda amaliy test topshiriqlarini kengaytirish; 

•	 vaziyatli test tizimlarini amaliyotga joriy etish; 

•	 test natijalarini analitik tahlil qilish mexanizmlarini takomillashtirish. 

Talabalarning kasbiy kompetentligini shakllantirishda test texnologiyalaridan samarali foydalanish peda-
gogik talablar, didaktik tamoyillar hamda ilmiy asoslangan mezonlarni muntazam takomillashtirib borishni talab 
etadi. Zamonaviy kompetensiyaviy model asosida ishlab chiqilgan test tizimlari ta’lim sifatini oshirish, baholash-
ning obyektivligi va ishonchliligini ta’minlash hamda talabalar kasbiy tayyorgarligi darajasini chuqur diagnostika 
qilish imkoniyatlarini kengaytiradi.

Shuningdek, innovatsion test texnologiyalarini ta’lim jarayoniga integratsiyalash baholash tizimining shaf-
fofligi, samaradorligi va amaliy ahamiyatini yanada oshirishga xizmat qiladi. Bu esa raqobatbardosh, mustaqil 
fikrlovchi va yuqori kasbiy kompetensiyaga ega mutaxassislarni tayyorlashning muhim omillaridan biri hisoblanadi.

XULOSA VA TAKLIFLAR
Ta’lim jarayonida test texnologiyalaridan samarali foydalanish hamda ularning pedagogik va psixometrik 

imkoniyatlarini to‘liq ro‘yobga chiqarish uchun qator ilmiy-amaliy chora-tadbirlarni amalga oshirish muhim 
ahamiyat kasb etadi. Avvalo, test topshiriqlarini ishlab chiqishda ularning mazmuniy mosligi, ilmiy asoslan-
ganligi hamda kompetensiya ko‘rsatkichlariga muvofiqligini ta’minlash zarur. Shu bilan birga, test tizimining 
sifatini oshirish maqsadida validlik, ishonchlilik va differensiallik ko‘rsatkichlari asosida muntazam psixometrik 
tahlillarni olib borish maqsadga muvofiqdir. Bu esa baholash natijalarining aniqligi, obyektivligi va haqqoniyligini 
ta’minlashga xizmat qiladi.

Zamonaviy ta’lim talablaridan kelib chiqib, adaptiv test tizimlarini joriy etish hamda sun’iy intellekt asosida 
ishlovchi diagnostik baholash mexanizmlarini rivojlantirish alohida ahamiyat kasb etadi. Bunday yondashuv 
talabalarning individual xususiyatlarini hisobga olgan holda baholashni tashkil etish, ularning bilim darajasini 
chuqur tahlil qilish hamda ta’lim jarayonini individuallashtirish imkoniyatlarini kengaytiradi. Shu bilan birga, test 
topshiriqlarini ishlab chiqishda kompetensiyaviy yondashuvga ustuvorlik berilib, faqat nazariy bilimlarni emas, 
balki amaliy ko‘nikmalarni, muammoli vaziyatlarni hal qilish qobiliyatini hamda kasbiy tayyorgarlik darajasini 
baholovchi topshiriqlarni keng qo‘llash zarur.

Bundan tashqari, test texnologiyalarini zamonaviy raqamli platformalar bilan integratsiyalash, baho-
lash jarayonini avtomatlashtirish hamda natijalarni real vaqt rejimida monitoring qilish tizimini yo‘lga qo‘yish 
maqsadga muvofiq hisoblanadi. Pedagog kadrlarning testologiya, baholash metodikasi va axborot texnologi-
yalari sohasidagi kompetensiyalarini rivojlantirish ham ushbu jarayonning muhim shartlaridan biridir. Shu bilan 
birga, baholash jarayonining shaffofligi va adolatliligini ta’minlash, test natijalaridan diagnostik hamda rivojlan-
tiruvchi vosita sifatida foydalanish ta’lim sifatini oshirishning muhim omillaridan biri sifatida namoyon bo‘ladi.

Yuqorida keltirilgan taklif va tavsiyalarni amaliyotga joriy etish orqali test texnologiyalarining samarador-
ligini yanada oshirish, baholash tizimini takomillashtirish hamda talabalarning kasbiy kompetentligini shakllan­
tirish jarayonini yangi bosqichga olib chiqish imkoniyati kengayadi.

2026-yil, may, 5(2)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

